
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__» «______» 2019 թվականի N ___ Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ կետին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում կատարել փոփոխություններ` ավելացնելով եկամուտները և ծախսերը 268,103.6 հազ. դրամով` համաձայն NN 1, 2 և 3 հավելվածների:
2. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել փոփոխություններ և լրացումներ` համաձայն NN 2, 3, 4, 5 և 6 հավելվածների:
3. Սահմանել, որ սույն որոշման 1-ին կետում նշված գումարը տրամադրվելու է N 7 հավելվածում նշված ծրագրերի նախագծահետազոտական փաստաթղթերի ձեռքբերման համար:
4. Հայաստանի Հանրապետության տարածքային կառավարման և ենթակառուցվածքների նախարարին` սույն որոշման 1-ին կետում նշված գումարը Հայաստանի տարածքային զարգացման հիմնադրամին տրամադրել նվիրաբերության պայմանագրի հիման վրա։
5. Հայաստանի տարածքային զարգացման հիմնադրամի գործադիր տնօրենին՝ 2020 թվականի դեկտեմբերի 20-ի դրությամբ N 7 հավելվածով նախատեսված նպատակներով չօգտագործված գումարները և գնումների արդյունքում առաջացած տնտեսումները վերադարձնել Հայաստանի Հանրապետության պետական բյուջե:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։



	ՀԻՄՆԱՎՈՐՈՒՄ
«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում փոփոխություն կատարելու և Հայաստանի Հանրապետության կառավարության 2018 թվականի դեկտեմբերի 27-ի  N1515-Ն որոշման մեջ փոփոխություններ և լրացումներ կատարելու մասին»
ՀՀ կառավարության որոշման նախագծի վերաբերյալ


	
	1.Անհրաժեշտությունը 
         Հայաստանի Հանրապետությունում ջրամատակարարումն իրականացվում է սահմանված գրաֆիկով, քանի որ բաշխիչ ցանցից հոսակորուստը մեծ տոկոս է կազմում, ուստի անհրաժեշտություն է առաջացել իրականացնել ջրամատակարարման համակարգի վերակառուցման աշխատանքներ: 
        Սույն որոշման նախագծով նախատեսվում է ներդրումային ծրագրի շրջանակներում իրականացվելիք ՀՀ մարզերում ջրամատակարարման համակարգերի վերակառուցման աշխատանքների համար նախագծանախահաշվային փաստաթղթերի ձեռքբերում, որի համար պահանջվող 268,103.6 հազ. դրամ գումարը  ՀՀ պետական բյուջեի լրացուցիչ եկամուտների հաշվին հատկացվում է ՀՀ տարածքային կառավարման և ենթակառուցվածքների նախարարությանը` վերջինիս կողմից այդ գումարը նվիրաբերության պայմանագրով Հայաստանի տարածքային զարգացման հիմնադրամին տրամադրելու համար:
     ՀՀ մարզերում ջրամատակարարման համակարգերի վերակառուցման աշխատանքների իրականացման համար լրացուցիչ կներկայացվի ՀՀ կառավարության համապատասխան որոշման նախագիծ:

	
	2.Ընթացիկ իրավիճակը և խնդիրները
         ՀՀ-ի բնակավայրերի գերակշիռ մասում, ջրամատակարարման ցանցի մաշվածությամբ պայմանավորված, հնարավոր չէ սպառողներին ապահովել լիարժեք խմելու ջրի մատակարարման ծառայություններով: Այդ բնակավայրերում հիմնականում սնվում են խմբային ջրատարների համակարգից, ուստի հնարավոր չի լինում 24 ժամյա ջրամատակարարման տևողություն ապահովել: Այդ իսկ պատճառով անջատումներ են կատարվում, և ջրամատակարարումն իրականացվում է ըստ սահմանված գրաֆիկի: 

	
	3. Տվյալ բնագավառում իրականացվող քաղաքականությունը

	
	Սույն նախագծով ներկայացված ներդրումների ընտրությունը կատարվել է ՝ հաշվի առնելով առավել առաջնային և հրատապ լուծում պահանջող ջրամատակարարման համակարգերի վերակառուցման աշխատանքները: Սյունիքի մարզի բնակավայրերում հաշվի են առնվել խմելու ջրի որակի ապահովումը, ինչպես նաև կարգավորման ծավալների նախատեսմամբ օրվա ընթացքում հավասարաչափ ջրօգտագործումը: 


	
	4.Կարգավորման նպատակը և բնույթը
Հայաստանի Հանրապետությունում ջրամատակարարման համակարգերը հիմնականում գտնվում են քայքայված վիճակում, վթարները հնարավոր չէ վերացնել, և բնակիչներին պատշաճ ջրամատակարարում ապահովելու նպատակով անհրաժեշտ է պարբերաբար իրականացնել վերակառուցման աշխատանքներ: Անհատական տների ջրաչափերից դեպի սահմանազատման կետ տեղափոխման շնորհիվ հնարավոր կլինի կանխել ապօրինի ջրօգտագործման դեպքերը:

	
	

	
	5. Նախագծի մշակման գործընթացում ներգրավված ինստիտուտները և անձինք

	
	   Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:


	
	6.Ակնկալվող արդյունքը 
      Սույն որոշման նախագծի ընդունումը կնպաստի հոսակորուստների կրճատմանը, ապօրինի ջրօգտագործումների նվազեցմանը, խմելու ջրամատակարարման հավասարաչափ բաշխմանը, խմելու ջրի որակի ապահովմանը:

	
	





ՏԵՂԵԿԱՆՔ
«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում փոփոխություն կատարելու և Հայաստանի Հանրապետության կառավարության 2018 թվականի դեկտեմբերի 27-ի        N1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում փոփոխություն կատարելու և Հայաստանի Հանրապետության կառավարության 2018 թվականի դեկտեմբերի 27-ի  N1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում փոփոխություն կատարելու և Հայաստանի Հանրապետության կառավարության 2018 թվականի դեկտեմբերի 27-ի  N1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում փոփոխություն կատարելու և Հայաստանի Հանրապետության կառավարության 2018 թվականի դեկտեմբերի 27-ի         N1515-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
	                                                                         
ԱՄՓՈՓ ՏԵՂԵԿԱՆՔ
«Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու, Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կապակցությամբ շահագրգիռ մարմինների առարկությունների և առաջարկությունների վերաբերյալ

	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն (մեկնաբանություն)

	ՀՀ ֆինանսների նախարարություն
(23.08.2019թ. 
N01/8-4/14025-2019)
	 
Որոշման նախագծի վերաբերյալ հայտնում են.
	

 

	
	1. Նախագծով առաջարկվում է՝ ՀՀ տարածքային կառավարման և ենթակառուցվածքների նախարարությանը, Հայաստանի տարածքային զարգացման հիմնադրամին տրամադրելու նպատակով, ՀՀ 2019թ-ի պետական բյուջեով նախատեսված ՀՀ կառավարության պահուստային ֆոնդից հատկացնել 261,756.7 հազար դրամ՝ ՀՀ Արարատի, Արմավիրի, Գեղարքունիքի և Սյունիքի մարզերի համայնքներում ջրամատակարարման համակարգերի, քլորակայանների և ջրի մաքրման կայանների վերակառուցման 8,374.2 մլն դրամ աշխատանքների նախագծանախահաշվային փաստաթղթերի ձեռքբերման  համար: Սակայն Նախագիծը ներկայացված չէ ՀՀ կառավարության 27.12.2018թ-ի N 1515-Ն որոշման 4-րդ կետի 9-րդ ենթակետի «բ» պարբերությամբ սահմանված հանձնարարականին համապատասխան: 
	          2019 թ. ՀՀ պետական բյուջեից տարածքային կառավարման և ենթակառուցվածնքերի նախարարության ոլորտում առկա համապատասխան միջոցները շատ սուղ են և խիստ նպատակային, այդ պատճառով հնարավոր չէ իրականացնել ծրագրային վերաբաշխումներ:



	
	2. Նախագծին կից բացակայում են նախագծանախահաշվային փաստաթղթերի ձեռքբերման ֆինանսական գնահատականը հիմնավորող համապատասխան հաշվարկները: 









     Նախագծի N 1 հավելվածով ներկացվել է նաև ՀՀ Արարատի մարզի Դվին համայնքի «Դվին բնակավայրի ջրամատակարարման համակարգի վերակառուցում» աշխատանքների նախագծանախահաշվային ձաստաթղթերի ձեռքբերում՝ 4,854.9 հազար դրամ ֆինանսական գնահատականով։ Սակայն նմանատիպ աշխատանքի համար ՀՀ վարչապետի 19.03.2019թ-ի N 278-Ա որոշմամբ ստեղծված միջգերատեսչական հանձնաժողովի քննարկմանն է ներկայացվել ծրագրային հայտ, որի վերաբերյալ հանձնաժողովի կողմից տրվել է դրական եզրակացություն: Այս պարագայում, համապատասխան հիմնավորումների և փորձագիտական դրական եզրակացություն ունեցող նախագծանախահաշվային փաստաթղթերի բացակայությամբ պայմանավորված հնարավոր չէ գնահատել, արդյոք այդ աշխատանքները կրկնվում են թե ոչ։ Ուստի նշված աշխատանքները կրկնվելու դեպքում առաջարկում են այդ աշխատանքների գծով հատկացումները հանել Նախագծից:
	         Նախագծային աշխատանքների համապատասխան հաշվարկները կատարվել են Հայաստանի տարածքային զարգացման հիմնադրամի (ՀՏԶՀ) ներկայացուցիչների հետ համատեղ՝ հաշվի առնելով ՀՀ ՔՆ 15.02.2008թ․ N19-Ն հրամանի պահանջները, ինչպես նաև տարիների ընթացքում ՀՏԶՀ-ի կուտակված փորձը։ Այնուամենայնիվ, ծրագրերի  նախագծահետազոտական փաստաթղթերի  ձեռքբերման վերջնական արժեքները կձևավորվեն սահմանված կարգով անցկացված մրցույթների արդյունքում:















Աշխատանքները չեն կրկնվում:

	
	3. Նկատի ունենալով Նախագծի տեղեկանք-հիմնավորման տեղեկատվությունն առ այն, որ Նախագծով նախատեսվող միջոցների հաշվին ձեռքբերվող նախագծանախահաշվային փաստաթղթերի հիման վրա վերակառուցման աշխատանքները իրականացվելու են ՀՀ պետական բյուջեի միջոցների հաշվին, առաջարկում ենք Նախագծի N 1 հավելվածի վերնագիրը խմբագրել:
	Ընդունվել է: 

	
	4. Միաժամանակ անհրաժեշտ է՝
· Նախագծի վերնագրում «հատկացնելու» բառից հետո լրացնել «, Հայաստանի Հանրապետության 2019 թվականի պետական բյուջեում փոփոխություն կատարելու» բառերով,
·  Նախագիծը լրացնել նոր հավելվածներով՝ համապատասխան փոփոխություններ և լրացումներ կատարելով «Հայաստանի Հանրապետության 2019 թվականի պետական բյուջեի մասին» ՀՀ օրենքի N 1 հավելվածի N 2 աղյուսակում և ՀՀ կառավարության 2018 թվականի դեկտեմբերի 27-ի N 1515-Ն որոշման N 5 հավելվածի NN 1, 3 և 4 աղյուսակներում, 
· Նախագծի N 2 հավելվածում արտացոլել նաև ՀՀ կառավարության պահուստային ֆոնից նախատեսվող նվազեցումները:
	
Ընդունվել է:


Ընդունվել է:





Ընդունվել է:

	ՀՀ ֆինանսների նախարարություն
(05.09.2019թ. №01/8-4/14795-2019)
	Որոշման նախագծի վերաբերյալ հայտնում են.
	

	
	      1. Նախագծով առաջարկվում է Հայաստանի տարածքային զարգացման հիմնադրամին տրամադրելու նպատակով ՀՀ տարածքային կառավարման և ենթակառուցվածքների նախարարությանը ՀՀ 2019թ-ի պետական բյուջեով նախատեսված ՀՀ կառավարության պահուստային ֆոնդից հատկացնել 265,003.6 հազար դրամ՝ ՀՀ Արարատի, Արմավիրի, Գեղարքունիքի, Սյունիքի, Տավուշի և Լոռու մարզերի համայնքներում ջրամատակարարման համակարգերի և ջրի մաքրման կայանների վերակառուցման, քլորակայանների կառուցման շուրջ 8,213.3 մլն դրամ աշխատանքների նախագծանախահաշվային փաստաթղթերի ձեռքբերման համար: Սակայն Նախագիծը ներկայացված չէ ՀՀ կառավարության 27.12.2018թ-ի N 1515-Ն որոշման 4-րդ կետի 9-րդ ենթակետի «բ» պարբերությամբ սահմանված հանձնարարականին համապատասխան: 

	Տես ՀՀ ֆինանսների նախարարության վերը նշված (23.08.2019թ. N01/8-4/14025-2019 գրությամբ) 1-ին դիտողության վերաբերյալ մեկնաբանությունը:


	
	      2. Նախագծով վերը նշված նախագծանախահաշվային փաստաթղթերի ձեռքբերման համար միջոցները նախատեսվում է տրամադրել Հայաստանի տարածքային զարգացման հիմնադրամին՝ նվիրաբերության պայմանագրի հիման, բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով: 
        Գնումների մասին ՀՀ օրենքի 15-րդ հոդվածի 8-րդ կետի համաձայն` գնումներ կատարելու համար ֆինանսական միջոցներ նախատեսվում են բյուջետային ծախսերի տնտեսագիտական դասակարգման ապրանքների, աշխատանքների և ծառայությունների ձեռքբերման համար սահմանված համապատասխան հոդվածներով: Արգելվում է  ֆինանսական միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ:
        Ելնելով վերոգրյալից և նկատի ունենալով, որ Նախագծով դրամաշնորհի ձևով հատկացվող միջոցների հաշվին նախատեսվում է աշխատանքների ձեռքբերում, ուստի առաջարկում ենք քննարկել դրանց մասով հատկացումները բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով նախատեսելու հնարավորության հարցը:

	Ընդունվել է :

	
	     3. Հիմնավորման անհրաժեշտություն ունեն Նախագծի N 1 հավելվածում ներկայացված աշխատանքների ֆինանսական գնահատականների խոշորացված ցուցանիշները: Բացի այդ, առաջարկում ենք վերանայել Արարատ, Ոսկեհատ, Ներքին Գետաշեն և Վարսեր բնակավայրերի ջրամատակարարման համակարգերի, Մեղրի քաղաքի ջրի մաքրման կայանի վերակառուցում աշխատանքների նախագծանախահաշվային փաստաթղթերի ֆինանսական գնահատականները՝ ՀՀ քաղաքաշինության նախարարի 15.08.2008թ-ի «Քաղաքաշինական փաստաթղթերի (ծրագրային և ճարտարապետաշինարարական) մշակման աշխատանքների արժեքի հաշվարկման կարգը հաստատելու մասին» N 19-Ն հրամանով հաստատված կարգին (այսուհետ` Կարգ) համապատասխան:

	       Նախագծի N 1 հավելվածում ներկայացված աշխատանքների ֆինանսական գնահատականների խոշորացված ցուցանիշները հաշվարկվել են  «Վիոլա Ջուր» ՓԲԸ-ի կողմից կատարված հաշվարկների հիմքով` հաշվի առած այդ ոլորտում վերջին տարիների ընթացքում կատարված աշխատանքների գծով իրենց փորձը:
     Արարատ, Ոսկեհատ, Ներքին Գետաշեն և Վարսեր բնակավայրերի ջրամատակարարման համակարգերի վերակառուցում աշխատանքների նախագծանախահաշվային փաստաթղթերի ֆինանսական գնահատականները տրված են համաձայն Կարգի, հաշվի առնելով, որ բացի ջրատարից առկա է նաև ՕԿՋ-ների կառուցում:
      Մեղրի քաղաքի ջրի մաքրման կայանի նախագծանախահաշվային փաստաթղթերի ֆինանսական գնահատականը ևս տրվել է Կարգի համաձայն:

	
	       4.  Միաժամանակ անհրաժեշտ է Նախագծի N 4 հավելվածում ամբողջացնել «12002» միջոցառման նկարագրությունը:
	Ընդունվել է:

	ՀՀ արդարադատության նախարարություն (03.09.2019թ. №01/27.1/19889-2019)
	            Նախագծի նախաբանում «կետին» բառն անհրաժեշտ է փոխարինել «մասին» բառով՝ համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և   «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների:
	Ընդունվել է:

	ՀՀ տարածքային կառավարման և ենթակառուցվածքների նախարարություն

